
1. ԸՆԴՀԱՆՈՒՐ ԴՐՈՒՅԹՆԵՐ 

 

 

1.1 «Շիրակի Մ. Նալբանդյանի անվան պետական համալսարան» հիմնադրամի 

(այսուհետ՝ Համալսարան) ակադեմիական խորհրդատվությունների կառավարման 

աշխատակարգը (այսուհետ՝ Աշխատակարգ) որոշում է ակադեմիական 

խորհրդատվությունների պլանավորման, կազմակերպման և իրականացման 

գործընթացների սխեման: 

1.2 Աշխատակարգը մշակված է ՀՀ Սահմանադրության, «Բարձրագույն և հետբուհական 

մասնագիտական կրթության մասին» ՀՀ օրենքի, Համալսարանի կանոնադրության 

և այլ իրավական ակտերի դրույթների համաձայն: 

1.3 Ակադեմիական խորհրդատվությունը Համալսարանի սովորող(ներ)ի և 

ակադեմիական խորհրդատու(ներ)ի պլանավորված հաղորդակցման, սովորող(ներ)ի 

ինքնուրույն աշխատանքի ուղղորդման ձևերից է՝ միտված վերջիններիս 

ուսումնառության արդյունավետության և աշխատաշուկայում մրցունակության 

բարձրացման աջակցմանը` համապատասխան մասնագիտական ու ընդհանրական 

գիտելիքների փոխանցման, կարողությունների ու հմտությունների ձևավորման ու 

զարգացման միջոցով: Ակադեմիական խորհրդատվությունն անցկացվում է առկա 

և/կամ հեռավար ձևաչափովֈ 

1.4 Ակադեմիական խորհրդատուն Համալսարանի թողարկող ամբիոնի պրոֆեսորն է, 

դոցենտը, ասիստենտը, դասախոսը, ըստ անհրաժեշտության, նաև հրավիրյալ 

մասնագետը և/կամ համալսարանի սովորող-կամավորըֈ  

Սովորողը բակալավրի, մագիստրոսի, հետբուհական կրթական ծրագրերով 

ուսումնառողն է: 

1.5 Կոմպետենցիան գիտելիքների, կարողությունների ու հմտությունների 

համակցությունն է, որն անհրաժեշտ է առաջադրված կոնկրետ խնդրի լուծման 

համար: 

1.6 Սույն Աշխատակարգը հաստատվում, նրանում փոփոխություններ ու լրացումներ 

կատարվում են գիտական խորհրդի որոշմամբ: 

2. ԱԿԱԴԵՄԻԱԿԱՆ ԽՈՐՀՐԴԱՏՎՈՒԹՅՈՒՆՆԵՐԻ ՊԼԱՆԱՎՈՐՈՒՄԸ, 

ԿԱԶՄԱԿԵՐՊՈՒՄՆ  ՈՒ ԱՆՑԿԱՑՈՒՄԸ 

 

2.1 Ըստ բովանդակային ուղղվածության` ակադեմիական խորհրդատվության ձևերն են՝ 

ա) գիտահետազոտական գրագիտության ձևավորման և/կամ զարգացման 

խորհրդատվություններ, 

բ) համակարգային (ընդհանրական) կոմպետենցիաների վրա հիմնված 

խորհրդատվություններ, 

գ) կրթական ծրագրերի մասնագիտական, ոչ մասնագիտական առարկաների 

առանձին թեմաների խորհրդատվություններ, 

դ) հետազոտական խորհրդատվություններ: 

 

2.2 Գիտահետազոտական գրագիտության ձևավորման և/կամ զարգացման 

խորհրդատվություններն ուղղված են բակալավրի և մագիստրոսի կրթական 

ծրագրերով նախատեսված ուսումնագիտական աշխատանքների (ավարտական 

աշխատանք, կուրսային աշխատանք և այլն) պատրաստման գործընթացում 

համապատասխան աշխատանքների կառուցվածքի ընդհանրական բաժինների 

մեթոդաբանական հարցերին և  դրանց ներկայացման կանոններին (տե´ս հավելված 

1): 

2.3 Գիտահետազոտական գրագիտության ձևավորման և/կամ զարգացման 

խորհրդատվություններն իրականացվում են յուրաքանչյուր ուստարվա առաջին 

կիսամյակում՝ առաջին երկու ամսվա ընթացքում, որոնց  բովանդակության ու 

անցկացման պայմանների վերաբերյալ իրազեկման աշխատանքներն 

իրականացնում են ուսումնական խորհրդատուները՝ համագործակցելով 

ֆակուլտետների դեկանատների ու ամբիոնների հետֈ 

2.4 Յուրաքանչյուր ուստարում սովորողների համար կազմակերպվում ու անցկացվում 

են գիտահետազոտական գրագիտության ձևավորման և/կամ զարգացման 

տարբերակված խորհրդատվություններ՝ յուրաքանչյուրը ակադեմիական չորս ժամ 

տևողությամբֈ 

2.5 Համակարգային (ընդհանրական) կոմպետենցիաների վրա հիմնված 

խորհրդատվություններն  ուղղված են աշխատաշուկայում Համալսարանի 

շրջանավարտների մրցակցային առավելությունը որոշող համակարգային 

(ընդհանրական) կոմպետենցիաների (տե´ս հավելված 2) զարգացման աջակցմանը, 

որոնք անցկացվում են արդիական գիտական, հետազոտական տեղեկատվության, 

փորձի փոխանցման և ստեղծագործական-նորարարական փոխներգործուն 

մեթոդների կիրառման միջոցով: 

2.6 Յուրաքանչյուր ուստարում սովորողների համար կազմակերպվում ու անցկացվում 

են համակարգային (ընդհանրական) կոմպետենցիաների վրա հիմնված 

խորհրդատվություններ՝ ակադեմիական տասը ժամ տևողությամբ, որոնց  

բովանդակության ու անցկացման պայմանների վերաբերյալ իրազեկման 

աշխատանքներն իրականացնում են ուսումնական խորհրդատուները՝ 

համագործակցելով ֆակուլտետների դեկանատների ու ամբիոնների հետֈ 

2.7 Կրթական ծրագրերի մասնագիտական, ոչ մասնագիտական առարկաների առանձին 

թեմաների խորհրդատվություններն ուղղված են կոնկրետ մասնագիտական, ոչ 

մասնագիտական առարկաների առանձին թեմաների պահանջների բավարարմանը, 

սովորող(ներ)ին հետաքրքրող հարցերին համապարփակ, ամբողջական 

պատասխանների  տրամադրմանը: 

2.8 Կրթական ծրագրերի մասնագիտական, ոչ մասնագիտական առարկաների առանձին 

թեմաների խորհրդատվություններն իրականացվում են յուրաքանչյուր ուստարվա 

յուրաքանչյուր կիսամյակում՝ երկու փուլով. I փուլ՝ հիմնական քննաշրջանից հետո 

մինչև առաջին լուծարքը, II փուլ՝ առաջին և երկրորդ լուծարքների միջև ընկած 

ժամանակահատվածում, որոնց  բովանդակության ու անցկացման պայմանների 

վերաբերյալ իրազեկման աշխատանքներն իրականացնում են ուսումնական 

խորհրդատուները՝ համագործակցելով ֆակուլտետների դեկանատների ու 

ամբիոնների հետ 

2.9 Հետազոտական խորհրդատվություններն ուղղված են սովորողներին հավելյալ  

մասնագիտական գիտելիքների փոխանցմանը (տե´ս հավելված 3), վերջիններիս 

հետազոտական կոմպետենցիաների զարգացմանը:  

2.10 Յուրաքանչյուր ուստարում սովորողների համար կազմակերպվում ու անցկացվում 

են հետազոտական խորհրդատվություններ՝ ակադեմիական չորս ժամ տևողությամբ, 

որոնց  բովանդակության ու անցկացման պայմանների վերաբերյալ իրազեկման 

աշխատանքներն իրականացնում են ուսումնական խորհրդատուները՝ 

համագործակցելով ֆակուլտետների դեկանատների ու ամբիոնների հետֈ 

2.11 Վերոգրյալ խորհրդատվություններն ըստ էության բաց միջոցառումներ են՝ 

խորհրդատվություն-դասախոսություններ, որոնց կարող են մասնակցել 

Համալսարանի ներքին ու արտաքին շահառուները: 

2.12 ՈՒԳԿԿ-ի պրոռեկտոր-տնօրենի վերահսկողությամբ և ՈՒԱԲԳՀ բաժնի պետի 

համակարգմամբ, յուրաքանչյուր ուսումնական տարվա մեկնարկից առնվազն երկու 

շաբաթ առաջ հաստատվում են.  

ա/ գիտահետազոտական գրագիտության ձևավորման և/կամ զարգացման, 

համակարգային (ընդհանրական) կոմպետենցիաների վրա հիմնված և 

հետազոտական խորհրդատվությունների ակադեմիական խորհրդատուների ցանկը 

և ներկայացվում համապատասխան ամբիոններ՝ դասաբաշխման 

ծանրաբեռնվածություններում ներառելու համար, 

բ/  խորհրդատվությունների ժամանակացույցը և ներկայացվում համապատասխան 

ամբիոններ՝ տարեկան աշխատանքային պլաններում ներառելու համարֈ 

 

 

3. ԱԿԱԴԵՄԻԱԿԱՆ ԽՈՐՀՐԴԱՏՎՈՒԹՅՈՒՆՆԵՐԻ ՎՃԱՐՈՒՄԸ, ՈՐԱԿԻ  

 ՎԵՐԱՀՍԿՈՒՄՆ ՈՒ ԲԱՐԵԼԱՎՈՒՄԸ 

 
3.1 Ակադեմիական խորհրդատվության մեկ ժամը նույնական է մեկ ակադեմիական 

դասաժամին` պահպանելով Համալսարանում գործող պրոֆեսորադասախոսական 

կազմի վճարման կարգը: 

3.2 Ակադեմիական խորհրդատուի աշխատաժամանակը ներառվում է վերջինիս 

դասաբաշխման ծանրաբեռնվածության մեջ, իսկ աշխատանքի կատարման 

վերահսկողությունը կրում է համապատասխան ամբիոնի վարիչըֈ 

3.3 Ակադեմիական խորհրդատվություններին մասնակիցների շարժը հաշվառում, 

բավարարվածությունն ստուգում է ՈՒԱԲԳՀ բաժինը և ներկայացնում տարեկան 

հաշվետվություն ՈՒԳԿԿ տնօրեն-պրոռեկտորին /ըստ անհրաժեշտության 

ներկայացնելով նաև խորհրդատվությունների բովանդակային բարելավումների 

առաջարկություններ/ֈ   

Հավելված 1 

ԳԻՏԱՀԵՏԱԶՈՏԱԿԱՆ ԳՐԱԳԻՏՈՒԹՅԱՆ ՁԵՎԱՎՈՐՄԱՆ ԵՎ/ԿԱՄ ԶԱՐԳԱՑՄԱՆ 

ԽՈՐՀՐԴԱՏՎՈՒԹՅՈՒՆՆԵՐԻ ԲՈՎԱՆԴԱԿՈՒԹՅՈՒՆԸ 
 

 

№ Թեմա 1:  

Աշխատանքի կառուցվածքի նկարագրությունֈ (80 րոպե) 

№ Թեմա 2:  

Աշխատանքի բովանդակային մեթոդաբանությունըֈ (80 րոպե) 

Ընդհանուր տևողությունը` 160 րոպե 

Հավելված 2  

ՀԱՄԱԿԱՐԳԱՅԻՆ (ԸՆԴՀԱՆՐԱԿԱՆ) ԿՈՄՊԵՏԵՆՑԻԱՆԵՐԸ, ԿՈՄՊԵՏԵՆՑԻԱՆԵՐԻ 

ՁԵՎԱՎՈՐՄԱՆՆ ՈՒՂՂՎԱԾ ԹԵՄԱՆԵՐՆ ՈՒ ԺԱՄԵՐԸ 

 
 

№ 
Համակարգային (ընդհանրական) 

կոմպետենցիայի անվանում 
Խորհրդատվություն-դասախոսությունների թեմաներ Ժամ 

1. 
Համակարգային 

մտածողություն 

Համակարգային մտածողությունն ու համակարգային 

վերլուծությունը 
2 

2 
Նախագծերի ու 

գործընթացների կառավարում 

Ժամանակի կառավարում 2 

Նախագծերի կառավարում 2 

3. 
Աշխատանք թիմում, 

աշխատանք մարդկանց հետ 

Թիմը և անհատը. Փոխազդեցությունների 

առանձնահատկությունները: Դերերի բաշխումը թիմում 
2 

4. 

Միջմշակութային 

հաղորդակցություն ու  

հանդուրժողականություն 

Միջմշակութային հաղորդակցությունն ու 

հանդուրժողականությունը 
2 

Ընդամենը 10 

Հավելված 3  

ՀԵՏԱԶՈՏԱԿԱՆ ԽՈՐՀՐԴԱՏՎՈՒԹՅՈՒՆՆԵՐԻ ԲՈՎԱՆԴԱԿՈՒԹՅՈՒՆԸ 

 

№ Թեմա 1:  

Հետազոտական աշխատանքի ընդհանուր մեթոդաբանությունըֈ (80 րոպե) 

№ Թեմա 2:  

Փաստարկման ընդհանուր տրամաբանությունն ու մեթոդաբանությունըֈ (80 

րոպե) 

Ընդհանուր տևողությունը` 160 րոպե 

 

 

 

 


